
I - ARABAKO BATZAR NAGUSIAK ETA ARABAKO LURRALDE 
HISTORIKOAREN FORU ADMINISTRAZIOA

Arabako Foru Aldundia

INGURUMEN ETA HIRIGINTZA SAILA

Diputatuen Kontseiluaren 47/2017 Erabakia, urtarrilaren 31koa, erantzuten dituena Caicedo 
Yuso eta Arreo lakuko ES2110007 KBEko (kontserbazio bereziko eremua) eta Añanako diapi-
roko babestutako biotopoko zuzentarau eta neurrien hasierako agiriari jendaurrean egon den 
bitartean aurkeztutako alegazioak eta behin betiko onartzen duena hasierako agiri hori, Eusko 
Jaurlaritzaren maiatzaren 31ko 85/2016 Dekretuan xedatutakoetarako

Eusko Jaurlaritzaren 1997ko abenduaren 23ko, 2000ko azaroaren 28ko eta 2003ko ekainaren 
10eko erabakien bitartez, Arabako Foru Aldundiarekin bat etorriz, Arabako 25 gune proposatu 
ziren Batasunaren Garrantzizko Leku (BGL) izendatzeko. Proposamen hori Europako Batzordeari 
aurkeztu zitzaion, eta hark onetsi egin zuen, 2006/613/EE Erabakiaren bitartez, eskualde biogeo-
grafiko mediterraneoari dagozkion Batasunaren Garrantzizko Lekuen (BGL) zerrenda, zeinean 
ES2110007 Arreo-Caicedo Yusoko aintzira Batasunaren Garrantzizko Lekua (BGL) ere sartzen 
baitzen.

Orobat, Eusko Jaurlaritzaren Ingurumen eta Lurralde Antolamendu Saileko sailburuaren 
2004ko otsailaren 24ko Aginduaren bitartez, hasiera eman zitzaion Añanako Diapiro izeneko 
eremuko Baliabide naturalak antolatu eta arautzeko Plana egiteko prozedurari, eta plan horren 
barnean hartu ziren Gesaltza Añanako Gatz Haraneko hezeguneak eta Arreo-Caicedo Yusoko 
aintzira.

Ekainaren 30eko 16/1994 Legeak, Euskal Herriko natura babestekoak, zeinaren testu batera-
tua apirilaren 15eko 1/2014 Legegintza Dekretuak onartu zuen, bere 13. artikuluan Natura 2000 
Sarea (Batasunaren garrantzizko lekuak —BGL—, hegaztientzako babes bereziko eremuak —
HBBE— eta kontserbazio bereziko eremuak —KBE—) sartzen du Euskal Autonomia Erkidegoko 
natura gune babestuen sarean beste kategoria baten modura.

Bat etorriz Kontseiluaren maiatzaren 21eko 92/43/EEE Zuzentarauak, habitat naturalak eta 
basa fauna eta landaredia zaintzeari buruzkoak, 4. artikuluan eta abenduaren 13ko 42/2007 
Legeak, natura ondare eta biodibertsitatearenak, 44. eta 45. artikuluetan xedatutakoarekin, 
autonomia erkidegoek, jendaurrean jartzeko prozeduraren ondoren, BGL guztiak kontserbazio 
bereziko eremu (KBE) aitortuko dituzte, eta beharrezko zaintze neurriak ezarriko dituzte, eremu 
horietan dauden habitat natural moten eta espezieen eskakizun ekologikoei erantzuten dietenak. 
Kontserbazio neurriek berekin ekarriko dituzte kudeatze plan edo tresnak eta erregelamendu, 
administrazio edo kontratu neurriak.

Hala, bada, Eusko Jaurlaritzaren Ingurumen eta Lurralde Politika Sailaren maiatzaren 
31ko 85/2016 Dekretuaren bidez, ES2110007 Kontserbazio Bereziko Eremu (KBE) izendatu zen 
Arreo-Caicedo Yusoko aintzira dagoen lekua, eta biotopo babestutzat jo zen Añanako diapi-
roaren eremua. Onartu ziren, halaber, eremu horiek onik zaintzeko neurriak eta helburuak, bai 
eta erabilera eta jardueretarako araudiak ere (EHAA, 159. zk.a, 2016ko abuztuaren 23koa).

85/2016 Dekretu horrek, 3.3 artikuluan, honela dio: “Jaurlaritzaren Idazkaritzako eta Legebiltza-
rrarekiko Harremanetarako Zuzendaritzaren Erabakiaren bidez, Dekretu honen eranskin gisa, Ara-
bako Foru Aldundiak eremu hau kudeatzeko onartu dituen zuentarauak eta neurriak argitaratuko 
dira, Euskal Herriko natura babesteko Legearen testu bateratuaren 22.5 artikuluan ezarritakoarekin 
bat etorriz.”

Ingurumen eta Hirigintza Saileko diputatuaren irailaren 30eko 234/2016 Foru Aginduaren 
bidez KBE eta biotopo izendatzeko prozesu horretan, hasierako onarpena eman zitzaion bi gune 

horien “Kudeaketa Zuzentarau eta Neurriak” izeneko agiriari, zeina entzunaldiko izapidean eta 
jendaurrean jarri baitzen bi hilabetez.

Jendaurrean egon zen eta entzunaldiko izapideak iraun zuen bitartean, alegazio idazki bakar 
bat aurkeztu zen, hain zuzen ere erakunde honek:

— Gatz Harana Fundazioa, erregistroan 2016ko azaroaren 11n sarrera izan zuen idazkia.

Agiria aztertuta, Natura Ondarearen Zerbitzuko Naturaguneen eta Biodibertsitatearen Atalak 
txostena idatzi zuen erakunde horrek aurkeztutako alegazio eta iradokizunei erantzunez, haie-
tako batzuk onartuz eta, ondorioz, kudeaketa agiriari beste idazketa bat emanez.

Erabaki honek osorik onartzen du aipatutako txostena.

Natura Ondarearen Zerbitzuko Naturaguneen eta Biodibertsitatearen Atalaren txostena 
ikusi da. Txosten horretan aipatutako alegazioei erantzuten dien agiria jasotzen da, bai eta 
proposatu ere babestutako naturagune horren kudeaketa zuzentarau eta neurriak behin betiko 
onartzea ere.

Horregatik guztiagatik, Ingurumen eta Hirigintza Saileko foru diputatuak proposatuta eta 
Diputatuen Kontseiluak gaur bertan egindako bilkuran gaia aztertu ondoren, hauxe

ERABAKITZEN DUT

LEHENENGOA. Erantzutea Caicedo Yuso eta Arreoko aintzirako KBEko (ES2110007 
kontserbazio bereziko eremua) eta Añanako diapiroko babestutako biotopoko “zuzentarauak 
eta neurriak” izeneko hasierako agiria jendaurrean egon den eta haren entzunaldi izapideak 
iraun duen bitartean aurkeztutako alegazioei, Natura Ondarearen Zerbitzuko Naturaguneen eta 
Biodibertsitatearen Atalaren txostenak adierazitakoak bere horretan baietsiz edo ezetsiz. Txos-
ten hori bere egiten du oso-osorik ebazpen honek, eta haren edukia eta ebazpen hau batera 
jakinaraziko zaizkie erakunde interesdunari.

BIGARRENA. Behin betiko onartzea Caicedo Yuso eta Arreoko aintzirako KBEko (ES2110007 
kontserbazio bereziko eremua) eta Añanako diapiroko babestutako biotopoko kudeaketa zuzen-
tarau eta neurrien agiria. Naturagune horiek KBE (Kontserbazio Bereziko Eremu) eta babes-
tutako biotopo izendatu ziren, hurrenez hurren, Eusko Jaurlaritzaren Ingurumen eta Lurralde 
Politika Saileko maiatzaren 31ko 85/2016 Dekretuaren bidez (EHAA, 159. zk.a, 2016ko abuztuaren 
23a), kudeaketa agiriari III. eranskin gisa atxikitzeko, aipatutako dekretuaren 3.3 artikuluan eta 
azken xedapenetatik lehenengoan adierazitako moduan.

HIRUGARRENA. Kudeaketa zuzentarauak eta neurriak agirian jasotako kudeaketa neurriak 
gauzatzeko zuzkidura ekonomikoak kasuan kasuko aurrekontuekin onartuko den aurrekontu 
erabilgarria egotearen baldintzapean daude, eta, edozein kasutan ere, agiri horretako kalkulu 
ekonomikoa 92/43/EE Zuzentarauaren 8. artikuluan aipatutako kofinantzaketa komunitarioari 
dagokionez beharrezko iritzitakorako egiten da.

LAUGARRENA. Erabaki hau jakinaraztea Eusko Jaurlaritzako Ingurumen, Lurralde Plangintza 
eta Etxebizitza Sailari, jakinaren gainean egon dadin eta dagozkion ondorioak izan ditzan.

BOSGARRENA. Erabaki hau ALHAOn argitaratzea.

Vitoria-Gasteiz, 2017ko urtarrilaren 31

Diputatu nagusia
RAMIRO GONZALEZ VICENTE

Ingurumen eta Hirigintza Saileko foru diputatua
JOSEAN GALERA CARRILLO

Ingurumen eta Hirigintza zuzendaria
AMAIA BARREDO MARTIN

